
víst fram, og longu nú er eftirspurn­
ingur eftir teimum øðrvísi útgáv­
unum av føroyskum klæðum, stakk­
um og sjóstúkum, sum hevur verið 
rættiliga forkunnugt.

– Síðani mótasýningina hava 
vit fingið f leiri fyrispurningar og 
bíleggingar upp á til dømis stakkar 
og sjóstúkur, so næstu ólavsøku fara 
vit ivalesyt at síggja fleiri av hesum 
pløggunum, sigur Maibritt Jacobsen, 
ið fegnast um góðu undirtøkuna, sum 
føroysk klæðir fáa. 

– Tað, at fólk tora og vilja at eiga 
fleiri útgávur av føroyskum klæðum, 
ger, at klæðini verða brúkt so at siga 
alt árið og til nógv ymisk høvi. Eg 
havi altíð hildið, at tað er synd, at 
búnin bara liggur í skápinum og 
verður kanska einans brúktur á ólav­
søku, tí klæðini kosta nógv, silvurið 
er dýrt, og nógv orka er løgd í , sigur 
Maibritt Jacobsen.


